
PENGHARGAAN

Terlebih dahulu, saya ingin mengucapkan terima kasih kepada guru
Geografi

saya, ________ yang telah memberikan semangat, tunjuk ajar, dan
bimbingan.

Beliau telah memberikan keyakinan kepada saya untuk menjayakan
projek ini.

Terima kasih juga kepada pengetua, Encik _________ kerana
mengizinkan kami

membuat kerja kursus PMR.

Saya juga ingin merakamkan ucapan terima kasih kepada ibu dan
bapa saya,

yang telah memberikan maklumat yang diketahui oleh mereka dan
memberi cadangan

yang baik kepada saya semasa menjalankan kerja kursus ini.
Sokongan moral yang

telah diberikan amat bermakna bagi saya untuk menyiapkan kerja
kursus ini.

Tidak ketinggalan juga rakan-rakan saya yang telah banyak
membantu saya

dalam membuat kerja kursus ini. Mereka telah memberi kerjasama
yang baik untuk

saya menyiapkan kerja kursus ini.

Terima kasih juga kepada merka yang terlibat secara langsung
ataupun tidak

langsung dalam usaha mendapatkan maklumat bagi tujuan kerja
kursus ini terutama

sekali penduduk Bercham.

PENDAHULUAN

Saya ___________, pelajar _____ di Sekolah
____________________________

telah diarahkan oleh guru Geografi untuk menjalankan tugasan
kerja kursus

Geografi Penilaian Menengah Rendah 2010.

Tajuk kajian ini ialah Amalan Kitar Semula di kawasan Bercham
yang terletak

berhampiran dengan rumah saya. Oleh itu, ia memudahkan saya
membuat kajian serta

mendapat maklumat untuk melengkapkan kajian ini.

Saya menjalankan kajian ini pada waktu petang iaitu selepas
waktu persekolahan dan

telah berjaya menyiapkan kerja khusus ini dalam tempoh masa yang
ditetapkan iaitu

dari Februari hingga June.

OBJEKTIF KAJIAN

Saya bersyukur kerana telah dapat melaksanakan kerja khusus
Geografi bagi tajuk

tugasan 1 mengikut objektif kajian seperti berikut :

Menyatakan maksud konsep kitar semula dengan tepat dan
jelas.

Menyenaraikan jenis-jenis bahan dan amalan kitar semula di
Bercham

Menghuraikan kepentingan amalan kitar semula di Bercham.

Menghuraikan masalah dan halangan amalan kitar semula di
Bercham.

Mencadangkan langkah-langkah mengatasi masalah dalam
melaksanakan

amalan kitar semula di Bercham.

Dapat menerapkan unsur nilai dan patriotisme terhadap penduduk
di

Bercham tentang kepentingan amalan kitar semula.

KAWASAN KAJIAN

Dalam kajian ini , saya telah memilih kawasan petempatan di
Bercham,Ipoh

sebagai kawasan kajian. Kawasan ini terletak kira-kira 7
kilometer berdekatan dengan

Bandar Raya Ipoh yang merupakan ibu negeri Perak Darul Ridzuan.
Kawasan ini

lebih rata berbanding dengan Ipoh. Di kelilingnya ada
bukit-bukit batu kapur.

Petempatan yang ingin saya kaji ini merangkumi kawasan perumahan
saya

sendiri.Hal ini memudahkan lagi proses kajian untuk dilakukan
dan dijalankan.

Pekan Bercham juga dapat dikatakan sebagai lokasi Ipoh yang
baru. Ini

kerana pasar raya yang besar-besar terdapat di sini. Antaranya
ialah Jusco, Tesco,

Plaza Kinta dan lain-lain yang berfungsi sebagai pusat
membeli-belah.Selain

itu,Bercham terletak berhampiran dengan pejabat untuk
jabatan-jabatan tertentu

seperti Pejabat Jabatan Pengangkutan Jalan (JPJ) .Sebuah hotel
telah dibina iaitu

Hotel Sunn Inn yang mampu menarik ramai pelancong tempatan
mahupun asing

untuk melawat berikutan kedudukannya yang bersebelahan dengan
taman tema air

'The Lost World of Tambun' .

Selain itu, terdapat sebuah kilang kitar semula yang terdapat di
Bercham. Ia

mengenangkan kerja khusus saya dengan memerhati kilang itu.

http://ms.wikipedia.org/w/index.php?title=Batu_kapur&action=edit&redlink=1http://ms.wikipedia.org/wiki/Juscohttp://ms.wikipedia.org/wiki/Tescohttp://ms.wikipedia.org/w/index.php?title=Jabatan_Pengangkutan_Jalan&action=edit&redlink=1http://ms.wikipedia.org/w/index.php?title=Batu_kapur&action=edit&redlink=1http://ms.wikipedia.org/wiki/Juscohttp://ms.wikipedia.org/wiki/Tescohttp://ms.wikipedia.org/w/index.php?title=Jabatan_Pengangkutan_Jalan&action=edit&redlink=1

Peta: Peta Daerah Bercham.


	
8/7/2019 GEOGRAFI FOLIO TINGKATAN 3

8/29

KAEDAH KAJIAN

Dalam usaha saya menyiapkan kerja kusus Geografi PMR 2010 ini,
saya telah

menggunakan beberapa kaedah kajian. Kaedah-kaedah kajian adalah
seperti berikut:

a) PEMERHATIAN

Saya menjalankan pemerhatian bersama rakan saya tentang
perletakan

kawasan kajian saya dari segi pandang darat fizikal dalam tempoh
satu

jam. Saya dan rakan saya juga turut membuat pemerhatian
tentang

amalan kitar semula dan tong-tong sampah kitar semula dan juga
pusat

pengumpulan barang-barang kitar semula dalam kawasan kajian.
Apa

yang telah diperhatikan kami telah catitkan ke dalam buku
catatan,

b) TEMUBUAL

Kami telah menyediakan borang untuk menemubual responden
secara

berkumpulan selepas sesi sumbang saran dalam kelas bersama
guru

Geografi kami. Kemudian saya menggunakan borang-borang
tersebut

untuk mendapat maklumat daripada 3 orang responden di
kawasan

kajian. Saya telah menemubual mereka tentang adakah mereka
kitar

semula, apa yang dikitar semula, masalah atau halangan untuk
kitar

semula dan juga cadangan untuk mengatasi masalah untuk kitar

semula.

c) RUJUKAN

Saya telah merujuk beberapa bahan bacaan seperti Buku Teks
Geografi

untuk mendapatkan maklumat-maklumat mengenai kitar semula.
Saya

juga telah merujuk Kerja Kursus Geografi yang telah saya lakukan
pada

tahun lepas. Selain itu , saya juga telah merujuk Kamus Dewan
Bahasa

Dan Pustaka untuk mengetahui dengan lebih jelas mengenai konsep
kitar

semula. Internet juga telah saya rujuk untuk mengetahui lebih
tentang

kawasan kajian.

8.1 KONSEP KITAR SEMULA

Saya telah merujuk Kamus Dewan Bahasa Dan Pustaka serta internet
untuk

mengetahui dengan lebih jelas mengenai konsep kitar semula.
Menurut Kamus

Dewan Bahasa Dan Pustaka, kitar semula bermaksud benda seperti
surat khabar dan

botol kaca yang diproses supaya dapat digunakan semula. Menurut
laman web

ms.wikipedia.org Wikipedia, ensiklopedia bebas, kitar semula
ialah proses

mengolah semula bahan buangan untuk menghasilkan barangan yang
baru.

Kitar semula mampu mengurangkan penggunaan bahan mentah,
penggunaan tenaga

dan juga dapat mengurangkan pencemaran.

Antara bahan yang dapat dikitar semula adalah seperti kaca,
kertas, plastik

dan sebagainya. Kaca yang dikitar semula akan menjalani proses
pembersihan

dan akan boleh digunakan semula. Selain itu, bahan kertas yang
dikumpulkan di

pusat-pusat pengumpulan bahan kitar semula akan dikitar semula
dan diproses

untuk menjadi kertas yang baru. Bahan plastik juga menggunakan
konsep yang

sama seperti bahan kertas, iaitu bahan plastik akan dikitar
semula untuk dijadikan

bahan plastik semula.

8.2 JENIS BAHAN DAN AMALAN

KITAR SEMULA

Terdapat pelbagai jenis bahan kitar semula yang terdapat di
Bercham.

Antaranya terdiri daripada kertas dalam bentuk akhbar, sisa-sisa
makanan, kaca,

botol plastik, tin aluminium, dan sebagainya. Bahan- bahan ini
biasanya akan

dikitar semula.

Selain itu, penduduk Bercham juga mengamalkan amalan kitar
semula

menggunakan bahan- bahan kitar semula. Penduduk Bercham
mempraktikkan

amalan guna semula. Sebagai contoh, botol plastik akan digunakan
balik menjadi

botol air dan juga boleh dijadikan pasu (apabila dibelah dua).
Amalan ini

menunjukkan bahawa mereka bersikap mencintai alam sekitar.
Seterusnya, amalan

menjual bahan kitar semula juga dilakukan penduduk kawasan
kajian. Antara

bahan yang dikitar semula adalah besi buruk dan akhbar-akhbar
lama. Wang akan

diperoleh mengikut berat bahan yang dijual. Hal ini menunjukkan
bahawa mereka

amat bersyukur kerana dapat menikmati alam sekitar anugerah
Tuhan.

Bukan itu sahaja, penduduk Bercham juga akan memberi sumbangan
atau

menderma kain-kain dalm bentuk pakaian kepada rumah orang tua
dan rumah anak

yatim. Hal ini menunjukkan bahawa mereka amat prihatin dan
sentiasa membantu

orang yang memerlukan pertolongan. Komuniti Bercham juga
mengamalkan

amalan menghasilkan bahan baru. Misalnya, kotak-kotak yang lama
akan diubah

menjadi tempat menyimpan buku-buku atau majalah dengan
beberapa

pengubahsuaian. Hal ini membuktikan bahawa mereka suka
berjimat-cermat dan

peka terhadap alam sekitar.

Jenis Bilangan

Kertas 10

Kaca 6

Logam 4

Jumlah 20

Jadual Menunjukkan Bahan Kitar Semula Penduduk Kawasan Kajian
Yang

Ditemubual

8.3 KEPENTINGAN KITAR SEMULA


	
8/7/2019 GEOGRAFI FOLIO TINGKATAN 3

17/29

Dengan amalan kitar semula, penggunaan bahan sumber akan dapat
dijimatkan.

Sebagai contoh, jika kita mengitar semula kertas, banyak pokok
akan dapat

diselamatkan daripada ditebang. Penduduk di Bercham banyak
di

antara mereka mengitar semula kertas. Hal ini menunjukkan bahawa
mereka amat

mencintai alam sekitar. Segelintir penduduk Bercham yang
tidak

berkemampuan melakukan amalan kitar semula ini sebagai sumber
pendapatan.

Biasanya mereka akan mengutip bahan-bahan yang boleh di kitar
semula di kawasan

yang berhampiran ataupun meminta mana-mana penduduk yang baik
hati untuk

mendermakan kepada mereka bahan yang boleh dikitar semula supaya
mereka boleh

menjualnya. Hal ini membuktikan bahawa penduduk Bercham

sentiasa berusaha untuk mendapatkan pendapatan dan juga amat
bertimbang

rasa. Sikap penduduk Bercham yang suka menghasilkan bahan
baru

daripada bahan buangan terutama sekali untuk dekorasi
laman-laman mereka. Hal ini

akan menggalakkan daya kreativiti dan inovasi mereka. Daya
kreativiti inilah

yang akan membantu mereka untuk tidak membazir wang mereka
semata-mata

untuk membeli bahan-bahan dekorasi. Ini menunjukkan bahawa
penduduk Bercham

tidak suka membazir. Selain itu, penduduk Bercham juga suka
menceriakan

kawasan perumahan mereka dengan menggunakan bahan-bahan kitar
semula.

Sebagai contoh, tayar-tayar lama mereka akan gunakan untuk
mengelilingi pokok-

pokok bunga di tepi jalan sebagai tujuan hiasan. Hal ini
menunjukkan bahawa mereka

amat prihatin dengan keadaan persekitaran mereka.

8.4 MASALAH / HALANGAN

AMALAN KITAR SEMULA DI

BERCHAM

Ketika melaksanakan kerja kursus ini, terdapat beberapa masalah
yang telah

dikenalpasti.

Terdapat segelintir penduduk yang bersikap tidak mempedulikan
amalan kitar

semula ini. Kebanyakan plastik, kertas dan kaca yang boleh
dikitar semula dibuang

ke tempat sampah dan kemudiannya dibakar dengan begitu sahaja.
Keadaan ini akan

menyebabkan berlakunya pencemaran udara. Penduduk seharusnya
menanamkan

nilai kemapanan alam sekitar dan mengaplikasikan kaedah
pelupusan yang

terancang agar tidak mengganggu ekosistem.

Hasil daripada kajian saya, kebanyakan penduduk kampung yang
membuang bahan

kitar semula ini adalah disebabkan oleh kurangnya pengetahuan
tentang

pentingnya amalan kitar semula. Mereka lebih senang membuang
bahan tersebut

daripada mengitarnya semula. bagi mereka amalan kitar semula ini
hanya membuang

masa dan tidak mempunyai apa-apa kepentingan.

Kebanyakan pusat pengumpulan mengambil barangan kitar semula
dengan harga

yang rendah. Kertas di beli dengan harga tidak kurang 20 sen
untuk I kilogram.

menyebabkan penduduk lebih senang membakar bahan tersebut
daripada menjualnya

kerana harga yang rendah dan tidak menguntungkan.

Di kawasan Bercham hanya terdapat sebuah pusat pengumpulan bahan
kitar

semula. Keadaan ini menyukarkan penduduk untuk menjual barangan
kitar semula

memandangkan lokasi pusat ini terlalu jauh buat penduduk yang
tinggal di kawasan

hujung taman. Tambahan pula, pusat ini hanya menerima bahan
kitar semula yang

dihantar oleh penduduk sahaja. Mereka tidak menyediakan
perkhidmatan mengambil

barangan kitar semula daripada penduduk. Oleh itu, pihak
kerajaan haruslah

menjadi lebih prihatin terhadap halangan yang dihadapi penduduk
untuk

mengitar semula. Mereka perlulah menyediakan kemudahan yang
secukupnya agar

penduduk lebih senang mengitar semula.

Terdapat juga penduduk yang kurang memberikan kerjasama apabila
kempen

kitar semula ini dijalankan oleh kerajaan. Sikap tidak peduli
dan tidak mahu

mengambil kisah amalan kitar semula ini menyebabkan usaha
kerajaan untuk

menjimatkan tenaga dan bahan kitar semula tidak akan tercapai
atau terlaksana. Oleh

itu, sebagai seorang rakyat yang cinta akan negara, kita
haruslah sentiasa

mengikut dan melaksanakan kempen-kempen yang dijalankan oleh
kerajaan.

Selain itu, penduduk haruslah bekerjasama dalam melakukan
sesuatu kerja

agar semuanya menjadi lebih senang. Bulat air kerana pembentung,
bulat

masyarakat kerana muafakat.

Saya berpendapat penduduk kampung perlu insaf dan berubah sikap
untuk

menjadikan amalan kitar semula ini sebagai sebahagian daripada
hidup

mereka. Amalan ini dapat menyelamatkan negara kita daripada
mengalamai

kemusnahan sumber.

Jadual 1: Masalah dan halangan amalan kitar semula di
bercham

MASALAH /HALANGAN

AMALAN KITAR

SEMULA DI

BERCHAM

Sikap penduduk yang tidak mempedulikan

amalan kitar semula

Kurangnyapengetahuan

penduduk

tentang

pentingnya

amalan kitar

semula

Harga yang rendah

Hanya terdapatsebuah pusat

pengumpulan

bahan kitar

semula

Kurang

memberikan

kerjasama apabilakempen kitar

semula ini

dijalankan oleh

kerajaan

8.5 LANGKAH / CADANGAN UNTUK

MENGATASI MASALAH

MELAKSANAKAN KITAR SEMULA

DI BERCHAM.

Bagi memastikan amalan kitar semula ini dijalankan di kawasan
kajian, beberapa

langkah atau tindakan boleh di lakukan bagi memastikan amalan
tersebut dapat

dilaksanakan dengan baik. Langkah tersebut ialah seperti dengan
mengadakan

pelbagai kempen di kawasan kajian. Negara kita menyambut
perayaan seperti Hari

Perhutanan Sedunia, Hari Bumi, Hari Alam Sekitar Sedunia dan
Minggu Alam

Sekitar Malaysia pada setiap tahun. Objektif utamanya adalah
untuk meningkatkan

kesedaran menjaga alam sekitar. Ini bagi melahirkan masyarakat
yang lebih

prihatin, peka dan bersama-sama memainkan peranan untuk
mengamalkan

amalan kitar semula. kempen dan program yang dilaksanakan ini
dapat

member keinsafan kepada rakyat supaya menjaga alam sekitar
daripada

mengalami kemusnahan.

Pelajar-pelajar hendaklah diberikan pendidikan mengenai alam
sekitar

di sekolah. Guru-guru di sekolah boleh memberi galakan kepada
pelajar

untuk melaksanakan amalan kitar semula. Guru perlu menyatakan
bahawa

amalan kitar semula ini dapat menyelamatkan bumi dan alam
sekitar kita

daripada musnah. Guru juga boleh mengadakan pertandingan di
sekolah untuk

menarik minat pelajar mengamalkan kitar semula dengan
menyediakan hadiah

kepada pelajar yang menyertai pertandingan tersebut. Ia juga
bertujuan

untuk menerapkan nilai menyayangi alam sekitar dalam
kalangan

murid.

Pihak berkuasa tempatan perlu menyediakan lebih banyak pusat

pengumpulan kitar semula bagi menarik penduduk untuk
mengamalkan

amalan kitar semula. Ini penting supaya penduduk lebih peka
dengan tidak

membuang bahan yang boleh dikitar semula sesuka hati. Ini
dapat

mengelakkan daripada pembaziran. Pihak sekolah juga boleh
menyediakan

tong-tong kitar semula dan diletakkan di lokasi yang strategik
bagi

memudahkan pelajar membuang bahan yang boleh dikitar semula ke
dalam

tong yang betul.

Penduduk boleh juga bersama-sama bergotong royong untuk

membersihkan kawasan perumahan. Pastikan penduduk kampung

mengumpulkan bahan kitar semula ini dan tidak membakar atau

membuangnya begitu sahaja. Ahli Jawatankuasa Rukun Tetangga di
kawasan

perumahan memainkan peranan yang penting supaya penduduk
bekerjasama

mengamalkan amalan kitar semula ini.

Semua pihak perlulah berganding bahu dan bekerjasama untuk
memastikan amalan

kitar semula ini dapat dijalankan dengan sempurna. Semua
peringkat umur perlu

mempunyai sikap bertanggungjawab untuk sama-sama menjaga bumi
ini

daripada terus mengalami kemusnahan.

Rumusan

Kitar semula ini merupakan satu amalan yang harus dipupuk dan
disemai di kalangan

rakyat Malaysia. Sekiranya kita mengamalkan kitar semula, banyak
hutan dapat

diselamatkan daripada ditebang. Alam sekitar pula dapat
terpelihara daripada

sebarang ancaman dan bahaya. Sikap bertanggungjawab dan cintakan
tanah air perlu

ada dalam setiap diri rakyat Malaysia supaya seruan kerajaan
untuk mengamalkan

amalan kitar semula mendapat sokongan daripada segenap lapisan
masyarakat.

Lampiran

Gambar 1: Tong Kitar Semula

Gambar 2: Logo Kitar Semula

